
Pou Piblikasyon Imedya: 13/09/2023 GOUVENE KATHY HOCHUL

GOUVENE HOCHUL BAY NOUYOKE YO MIZAJOU SOU VAKSEN COVID-19 LA
EPI REKOMANDE PREKOSYON PANDAN KA COVID-19 YO AP OGMANTE

Vaksen ki ajou a vize sou-varyant Omicron COVID-19 la ki efikas kont nouvo
souch yo

CDC rekomande vaksen pou tout Nouyoke ki gen 6 mwa ak plis ki gen de mwa
depi yo te pran dénye vaksen yo

Nou ankouraje Nouyoke yo tou pou yo pran vaksen anyel kont grip yo, anplis
vaksen COVID ajou a, epi pou yo poze founisé yo kesyon sou vaksen RSV a

Gouveneé Kathy Hochul te mete Nouyoke yo ajou sou apwobasyon CDC yé swa pou
yon vaksen mizajou COVID-19 epi li te ankouraje Nouyoke yo pou yo pran vaksen an
yon fwa li disponib nan fen semen sa a. Vaksen 2023-24 la, ke

(Food and Drug Administration, FDA) federal te otorize deja, ta dwe
disponib nan famasi ak biwo dokté yo, ansanm ak |ot founise swen sante yo, atrave Eta
New York nan jou k ap vini yo.

"Vaksen an te toujou pi bon fason pou pwoteje tét ou ak kominote w la kont COVID-19,
epi vaksen ki ajou sa a adrese nouvo souch viris la k ap sikile kounye a", Gouvéne
Hochul te deklare. "Pandan n ap antre nan sezon oton la, lé viris respiratwa yo ap
sikile, li enpotan pou Nouyoke yo konsidere pran vaksen ajou sa a pou pwoteje tét yo
kont viris sa a ki toujou danjere".

Vaksen ki ajou a, ki nesesé akoz iminite k ap diminye ak varyant yo k ap chanje, te
refomile ak devlope nan dénye mwa yo apre desizyon FDA a pou sible yon sou-varyant
nan Omicron, ki rele XBB.1.5. Dapre CDC, plis pase 90% nan viris COVID k ap sikile yo
gen rapo sere ak souch sa a, kote tés yo montre vaksen ki ajou a efikas nan ogmante
iminite kont yon varyant ki pi resan, ki rele BA.2.86.

Komisé Depatman Sante Eta New York la, Dokté James McDonald, te deklare,
"Pandan n ap antre nan mwa oton ak ivé yo, epi yon lot fwa ankd nou we yon
ogmantasyon nan COVID atravé Eta a, mwen ankouraje tout Nouyoke yo pou yo sonje
ke COVID se yon maladi ki ka trete, epi kounye a nou gen yon vaksen ajou ki pral ede

diminye chans ou pou w malad grav ak enténe lopital. Sonje, sa konséne pwoteksyon
pesoneél, prevansyon pésonel ak byennet pesonel".

Yo rekomande vaksen COVID-19 ki ajou a pou tout moun ki gen 6 mwa oswa plis ki pa
te resevwa yon vaksen COVID-19 nan de mwa ki sot pase yo pou yo ka pwoteje tét yo
kont maladi ki kapab grav akoz COVID-19. Doz yo rekomande yo varye selon laj ak
istwa vaksen COVID-19:

e Timoun 6 mwa jiska 4 an, ki pran vaksen an pou premye fwa, ta dwe pran de doz
vaksen Moderna oswa twa doz vaksen Pfizer.

e Timoun 6 mwa jiska 4 an ki te pran vaksen anvan ta dwe pran yon sel doz nan
nenpot vaksen ki ajou yo.

e« Moun 5 jiska 11 an yo elijib pou resevwa yon sel doz vaksen ki ajou han omwen
2 mwa apre dénye doz nenpot vaksen COVID-19 yo a, kelkeswa vaksen yo te
pran anvan an.

e Yo rekomande moun ki gen 12 an oswa plis ki te pran vaksen deja pou yo pran
yon sel doz vaksen ki ajou swa Pfizer oswa Moderna.

e Yo rekomande moun ki gen 12 an oswa plis ki pa te pran vaksen deja pou yo
pran yon seri de(2) piki.

e Moun ki te enfekte ak COVID-19 nan de dénye mwa yo ta dwe pale ak yon
founisé swen sante.

Dapre Lwa sou Swen Abodab la, pifd plan asirans sante pral kouvri depans vaksen
COVID-19 yo, san yo pa bezwen ko-peman. Moun ki pa gen asirans, oswa kote asirans
yo pa kouvri vaksen ki ajou a, ap gen aksé a vaksen yo gratis atrave sant sante
kominote; depatman sante lokal, tribal oswa teritoryal; ak famasi k ap patisipe nan
Pwogram Bridge Access HHS la.

Yo ankouraje moun k ap pran vaksen ajou COVID-19 pou poze founisé swen sante yo
kesyon sou lot vaksen yo, tankou grip ak RSV.

Moun ki gen sentom yo ta dwe fé tés pou COVID-19, epi moun ki teste pozitif yo ta dwe
kontakte founise swen sante yo sou tretman posib, ki te montre yo efikas nan diminye
risk rezilta grav. Nouyoke ki gen sistém iminité feb, ki gen iregilarite nan poumon oswa
kadyovaskile, oswa |0t fakté risk, ak moun ki granmoun aje, nou ankouraje yo sitou pou
yo diskite sou tretman COVID-19 yo avek yon pwofesyonel swen sante. Moun ki teste
pozitif yo ta dwe tou evite kontak ak 16t moun, tankou rete lakay yo lé yo sot nan travay,
lekol ak aktivite sosyal.

Tes COVID-19 lakay yo rete disponib nan anpil famasi lokal nan tout eta a, epi New
York kontinye mete mask N-95 bon jan kalite ak twous tés yo disponib pou responsab
Eta ak Konte yo sou demann. Nouyokeé yo ta dwe kontakte depatman sante konte yo
oswa biwo jesyon ijans lokal yo pou plis enfomasyon. Nouyoke yo ka jwenn tou sit
aktyél pou vaksen COVID-19 yo isit |a.

Anba lidéchip Gouvene Hochul, Eta New York kontinye pran mezi solid pou kontwole ak
redwi pwopagasyon COVID-19. Nou te pran mezi sa yo apre kantite moun ki enene
lopital akoz COVID-19 nan New York te ogmante ete sa a epi apre deteksyon BA.2.86
nan dlo ize Vil New York.

Depatman Sante Eta New York (Department of Health, DOH) ak Wadsworth Center
kontinye estrateji esansyel siveyans dlo ize ak analiz klinik laboratwa, ki fet ak patne
nan Syracuse University ak atrave eta a, pou konprann pwopagasyon varyant ak enpak
potansyel sou sante piblik.

